
Konferencija povodom Međunarodnog dana borbe protiv korupcije
Transparency International BiH tradicionalno organizuje Konferenciju povodom Međunarodnog dana borbe protiv korupcije, gdje će se razgovarati o stvaranju institucionalnog konteksta za uspješnu i sveobuhvatnu borbu protiv korupcije, razmatrajući aktuelno stanje u BiH i iskustva zemalja regiona koje su uspjele ostvariti znatne rezultate na suzbijanju korupcije
Banja Luka, 11. decembar 2011. – Transparency International Bosne i Hercegovine (TI BiH) organizuje konferenciju povodom 9. decembra, koji se širom svijeta obilježava kao Međunarodni dan borbe protiv korupcije. Od 9.12.2003, kada je u Meridi (Meksiko) usvojena Konvencija Ujedinjenih nacija protiv korupcije (UNCAC), 9. decembar je utvrđen kao Međunarodni dan borbe protiv korupcije. 

Kao i svake godine, TI BiH će i ovaj put organizovati Konferenciju povodom Međunarodnog dana borbe protiv korupcije, što će pružiti priliku za rezimiranje stanja korupcije i rezultata na njenom suzbijanju kroz otvoren dijalog predstavnika institucija vlasti, međunarodnih institucija, civilnog društva i eksperata. 
Bosna i Hercegovina se nalazi u dosta složenoj situaciji, suočena sa velikim izazovima sveprisutne korupcije i nedovoljnih institucionalnih kapaciteta za njeno suzbijanje. Visok stepen korupcije ozbiljno prijeti da ugrozi dosadašnje rezultate na planu izgradnje institucionalnog i zakonskog okvira. 
S tim u vezi, ključne teme ovogodišnje konferencije odnosit će se na stvaranje institucionalnog konteksta za uspješnu i sveobuhvatnu borbu protiv korupcije, razmatrajući aktuelno stanje u BiH i iskustva zemalja regiona koje su uspjele ostvariti znatne rezultate na suzbijanju korupcije. Takođe, kao veoma važno pitanje, nameće se i potreba za analizom dosadašnjeg stepena realizacije Strategije za borbu protiv korupcije (2009-2014)  i obaveza koje se nalaze pred BiH u okviru Evropskog partnerstva.

Konferencija će se sastojati iz dva panela, u kojima će učestvovati  predstavnici Tužilaštva BiH, Centralne izborne komisije BiH, Parlamenta BiH, TI BiH, Evropske komisije, te Agencije za prevenciju korupcije i koordinaciju borbe protiv korupcije i Slovenačke komisije za suzbijanje korupcije. Dnevni red se nalazi u prilogu.
TI BiH ovu konferenciju organizuje u saradnji sa Parlamentarnom skupštinom BiH i uz podršku Fonda otvoreno društvo. Konferencija će se održati u ponedjeljak 12. decembra 2011. u Parlamentarnoj skupštini BiH (Bijela sala) u Sarajevu, sa početkom u 11.00 časova.

Dnevni red

Konferencija u povodu Međunarodnog dana borbe protiv korupcije

Transparency International Bosna i Hercegovina

12. decembar 2011., Sarajevo

11.00 časova

	Pozdravna riječ

	11.00
	Emir Đikić, predsjedavajući Odbora direktora, Transparency International BiH

	11.05
	Peter Sorensen, šef delegacije EU u BiH

	I Panel

Institucionalni kontekst suzbijanja korupcije u BiH i regionu

	11.15
	Božo Mihajlović, državni tužilac, Tužilaštvo BiH

	11.25
	Nataša Đurović, zamjenica direktora, USKOK

	11.35
	Branko Petrić, predsjednik Centralne izborne komisije BiH

	11.45
	Cornelia Abel, projekt koordinator za Jugoistočnu Evropu, Transparency International

	11.55
	Rok Praprotnik, zamjenik predsjednika, Agencija za suzbijanje korupcije Slovenije 

	12.05
	Diskusija

	12.35-12.55
	Kafe pauza

	II Panel

Implementacija Strategije za borbu protiv korupcije u BiH 

	13.00
	Sead Lisak, Direktor Agencije za prevenciju i koordinaciju borbe protiv  korupcije

	13.10
	Vjekoslav Vuković, šef delegacije BiH pri GRECO-u

	13.20
	Brigitte Kuchar, projekt menadžer, Delegacija EU u BiH

	13.30
	Srđan Blagovčanin, izvršni direktor TI BiH

	13.40
	Diskusija


